
 
 

 
 

 
KERAJAAN SERI PADUKA BAGINDA 

MALAYSIA 
 

____________________________ 

 
SURAT PEKELILING PERKHIDMATAN BILANGAN 1 TAHUN 2003 

_____________________________ 
 

PELAKSANAAN KURSUS KENEGARAAN DI BAWAH  
PENILAIAN TAHAP KECEKAPAN 

 

 
 
TUJUAN 

 

1. Tujuan Surat Pekeliling ini adalah untuk menjelaskan pelaksanaan Kursus 

Kenegaraan bagi semua pegawai Perkhidmatan Awam (kecuali pegawai dalam 

perkhidmatan Tentera dan Polis Di Raja Malaysia) sepertimana yang dikuatkuasakan 

melalui Pekeliling Perkhidmatan Bilangan 4 Tahun 2002. 

 

LATAR BELAKANG 

 

2. Berdasarkan perenggan 8 Pekeliling Perkhidmatan Bilangan 4 Tahun 2002, 

Penilaian Tahap Kecekapan 1 (TK 1) di bawah Sistem Saraan Malaysia merangkumi dua 

bahagian; iaitu Peperiksaan dan Kursus Kenegaraan. Kursus Kenegaraan ini bertujuan 

untuk meningkatkan ketahanan diri dari segi mental dan fizikal bagi melahirkan pegawai 

awam yang patriotik, berdisiplin dan berkeperibadian mulia. 

 

KURIKULUM KURSUS KENEGARAAN 

 

Objektif Kursus Kenegaraan 

 

3. Objektif kursus ini adalah seperti berikut: 

 

(i) Meningkatkan patriotisme pegawai Perkhidmatan Awam kepada Negara 

dan Kerajaan melalui latihan mental dan fizikal;  

 

(ii) Memupuk sikap, nilai-nilai murni dan etika kerja cemerlang di kalangan 

pegawai Perkhidmatan Awam; dan 

 

(iii) Memenuhi sebahagian daripada syarat lulus TK 1 di bawah Sistem Saraan 

Malaysia. 

 

Modul Kursus 

 

4. Modul yang terkandung dalam kursus ini adalah seperti berikut: 

 

(i) Sejarah Kebangkitan Negara; 

 
(ii) Kesetiaan Kepada Raja, Kerajaan dan Negara; 
 
(iii) Pengurusan Integriti seperti pencegahan rasuah, akauntabiliti, moral dan 
 etika;  
 
(iv) Motivasi Diri dan Kumpulan;  
 
(v) Pendidikan Jasmani dan Kesihatan; dan  
 
(vi) Isu dan hal ehwal semasa. 

 

   2



Metodologi  

 

5. Metodologi kursus yang akan dilaksanakan adalah seperti berikut: 

 

(i) Ceramah; 

 

(ii) Latihan dalam kumpulan; 

 

(iii) Perbincangan; dan 

 

(iv) Kembara dan latihan fizikal.  

 

Penilaian  

 

6. Kursus ini merangkumi dua kaedah penilaian iaitu:  

 

(i) penilaian sepanjang kursus; dan 

 

(ii) ujian di akhir kursus (aneka pilihan). 

 

Pegawai Yang Layak Mengikuti Kursus  

 

7. Pegawai Perkhidmatan Awam yang telah dilantik secara tetap boleh mengikuti 

kursus ini bagi memenuhi TK 1. Walau bagaimanapun Ketua Jabatan hendaklah 

memastikan keutamaan diberikan kepada pegawai yang telah disahkan dalam 

perkhidmatan. 

Kandungan Kursus 

 

8. Kandungan Kursus Kenegaraan adalah seperti di Lampiran A. Pihak penganjur 

kursus boleh mengubahsuai kandungan kursus tertakluk kepada kelulusan Lembaga 

Penilaian Kompetensi Perkhidmatan Awam. 

 

Tempoh Kursus  

 

9. Tempoh kursus ini adalah selama lima hari. Pihak penganjur kursus boleh 

mengubah tempoh kursus tertakluk kepada kelulusan Lembaga Penilaian Kompetensi 

Perkhidmatan Awam. 

 

PEGAWAI YANG KANDAS/TIDAK MENAMATKAN KURSUS 

 

10. Pegawai yang kandas/tidak menamatkan kursus boleh diberi peluang mengulangi 

kursus ini selepas setahun dari tarikh kursus yang dihadiri. Pengurangan tempoh ini boleh 

dipertimbangkan oleh Panel Penilaian Kursus Kenegaraan. 

 

PENGENDALIAN KURSUS  

 

11. Biro Tatanegara (BTN), Jabatan Perdana Menteri  diberi tanggungjawab 

mengendalikan kursus ini. Walau bagaimanapun Jabatan Perkhidmatan Awam boleh 

menetapkan pihak lain untuk menganjurkan kursus yang sama. 

 

PANEL PENILAIAN KURSUS KENEGARAAN 

 

12. Untuk menilai pencapaian setiap peserta kursus dalam aspek yang ditentukan, 

BTN atau penganjur kursus dikehendaki menubuhkan Panel Penilaian Kursus 

Kenegaraan.  Keahlian panel ini adalah seperti berikut:  

(i) Pengerusi : Ketua Pengarah BTN  

 

 (ii) Ahli  : -  Penyelaras Kursus 

     - Wakil Jabatan Perkhidmatan Awam 

- Wakil daripada jabatan yang menganjurkan 

kursus (jika perlu) 

 

(iii) Urus setia  : BTN 

 

13. Korum Panel Penilaian hendaklah sekurang-kurangnya tiga (3) orang termasuk 

pengerusi. 

 

14. Bidang kuasa Panel Penilaian adalah menetapkan keputusan penilaian pencapaian  

peserta (lulus/kandas) termasuk kes-kes kegagalan menamatkan kursus dan pelanggaran 

tatatertib semasa kursus.  

 

PENGURUSAN KURSUS  

 

15. Permohonan menyertai kursus ini hendaklah menggunakan borang seperti di 

Lampiran B atau secara on-line http://www.btn.gov.my, melalui Ketua Jabatan masing-

masing ke alamat berikut: 

 
Ketua Pengarah 
Biro Tatanegara 
Jabatan Perdana Menteri 
Aras 1, Blok B3 
Pusat Pentadbiran Kerajaan Persekutuan 
62502 PUTRAJAYA 
 
Fax: 03-88883495/3458 

 

16. Sebarang pertanyaan mengenai kursus ini hendaklah dikemukakan kepada Biro 

Tatanegara, Jabatan Perdana Menteri.  

TARIKH KUATKUASA 

 

17. Surat Pekeliling Perkhidmatan ini berkuatkuasa pada 1 Mac 2003. 

  

PEMAKAIAN 

 

18. Tertakluk kepada penerimaannya oleh pihak berkuasa masing-masing, peruntukan 

Surat Pekeliling Perkhidmatan ini dipanjangkan kepada semua Perkhidmatan Awam 

Negeri, Pihak Berkuasa Berkanun (Persekutuan dan Negeri) dan Pihak Berkuasa 

Tempatan yang menggunapakai Sistem Saraan Malaysia. 

 

 

“BERKHIDMAT  UNTUK NEGARA” 

 

 
(TAN SRI  JAMALUDDIN BIN HAJI AHMAD DAMANHURI) 
Ketua Pengarah Perkhidmatan Awam 
Malaysia 
 

 

JABATAN PERKHIDMATAN AWAM  
MALAYSIA 
PUTRAJAYA 
 
 
26 JUN  2003 

 

Semua Ketua Setiausaha Kementerian 

Semua Ketua Jabatan Persekutuan 

Semua Y.B Setiausaha Kerajaan Negeri 

Semua Pihak Berkuasa Berkanun 

Semua Pihak Berkuasa Tempatan 

LAMPIRAN A 

KANDUNGAN KURSUS KENEGARAAN 

 
 

BIL TEMA OBJEKTIF METODOLOGI PERUNTUKAN 
(%) 

A. SEJARAH 
KEBANGKITAN 
NEGARA 

• Kewujudan 
Negara 

• Peristiwa 
Kemerdekaan 

• Kontrak Sosial 

• Perlembagaan 
Negara 

• Dasar-dasar 
Negara 

Di akhir kursus ini, peserta 
dijangka dapat:  

a. mengetahui : 

• asal-usul kewujudan dan 
 kemerdekaan negara 

• konsep kontrak sosial, 
 perlembagaan dan dasar 
 negara  

b. memahami : 

• peristiwa-peristiwa 
berhubung dengan 
kebangkitan negara  

• implikasi kontrak sosial 
 terhadap 
 sosioekonomi, 
 sosiopolitik serta 
 sosiobudaya. 

• serta menghurai 
 perlembagaan  dan dasar-
 dasar negara 

 

 

Ceramah 

Latihan Dalam 
Kumpulan  

Renungan 

BIL TEMA OBJEKTIF METODOLOGI PERUNTUKAN 
(%) 

B. KESETIAAN 
KEPADA RAJA, 
KERAJAAN DAN 
NEGARA 

• Konsep Negara 

• Demografi 
Penduduk 

• Sistem 
Pemerintahan 
Negara 

• Sistem Kerajaan 
Berparlimen 

• Malaysia, 
Serantau dan 
Kebangsaan 

• Semangat 
Patriotisme, 
Kedaulatan dan 
Maruah 

Di akhir kursus ini, peserta 
dijangka dapat: 

a. memahami : 

• konsep negara dan 
elemen-elemen 
pentingnya termasuk 
tanah air, penduduk, 
pemimpin & kedaulatan. 

• ciri-ciri demografi 
penduduk Malaysia dan 
kepentingannya kepada 
pembangunan negara 

• amalan sistem 
pemerintahan di Malaysia 
serta kepentingan  
demokrasi berparlimen. 

b. memahami peranan dan 
kepentingan perhubungan 
diplomatik di antara Malaysia 
dengan negara-negara lain.  

c. membina kesetiaan diri 
kepada kerajaan dan 
pemimpin negara. 

d. memahami kejayaan yang 
telah dicapai oleh Malaysia 
dan mengaitkannya dengan 
maruah negara. 

 

 

Ceramah 

Latihan Dalam 
Kumpulan 

Renungan 

BIL TEMA OBJEKTIF METODOLOGI PERUNTUKAN 
(%) 

C. PENGURUSAN 
INTEGRITI, 
AKAUNTABILITI, 
MORAL DAN 
ETIKA 

• Konsep Integriti, 
Akauntabiliti, 
Etika dan Moral 

• Pertimbangan 
Moral 

• Kesejahteraan 
Kendiri dan 
Sistem 
Kepercayaan 

• Nilai, Moral dan 
Etika Mengikut 
Agama 

Di akhir kursus ini, peserta 
dijangka dapat: 

a. memahami : 

• konsep integriti, akauntabiliti, 
moral dan etika dan 
mengaitkannya dengan 
peranan sebagai penjawat 
awam. 

• prinsip Utilitarian dan 
Kemoralan Sosial serta 
kaitannya dengan konsep 
moral dan etika. 

• tahap-tahap perkembangan 
moral 

• maksud kesejahteraan kendiri 
dan sistem kepercayaan serta 
perkaitannya dengan cara 
seseorang awam bertingkah 
laku. 

b. memahami situasi yang 
memerlukan pertimbangan 
moral. 

c. memahami dan menghurai 
konsep nilai, moral dan etika 
mengikut agama seperti Budha, 
Hindu, Kristian dan Islam. 

 

 

Ceramah 

Latihan Dalam 
Kumpulan 

Renungan 

BIL TEMA OBJEKTIF METODOLOGI PERUNTUKAN 
(%) 

D. PEMBANGUNAN 
DIRI DAN 
KUMPULAN 

• Penerokaan Diri 

• Perkaitan Ciri-
ciri Diri (trait) 
dan 
Keperibadian 
(personality) 

• Kelebihan dan 
Kekurangan Diri 

• Perbezaan Diri 
dan Kelompok 

Di akhir kursus ini, peserta 
dijangka dapat: 

a. memahami : 

• kaedah mengenali diri sendiri 

• ciri-ciri dan keperibadian diri 

• tahap-tahap dalam hirarki 
keperluan Maslow 

• teori trait Gordon Allport 

• konsep identiti sosial serta 
perbezaan yang wujud di 
dalamnya 

• bahawa setiap individu adalah 
berbeza dan pentingnya 
menghormati perbezaan 
individu dalam kelompok 

b. membina kemahiran 
mengeksploitasi kualiti, 
kelebihan dan kekuatan diri 
sendiri untuk menjadi seorang 
penjawat awam yang berkualiti 
dan efektif. 

c. memahami perbezaan dan  
keunikan setiap individu  dan 
mengaitkannya dengan tingkah 
laku yang dipamerkan sebagai 
seorang penjawat awam. 

 

 
 
Latihan 
Dalam 
Kumpulan 

Renungan 

BIL TEMA OBJEKTIF METODOLOGI PERUNTUKAN 
(%) 

E. PENDIDIKAN 
JASMANI DAN 
KESIHATAN 

• Kecergasan 
Fizikal 

• Pendidikan 
Disiplin dan 
Team Building 

• Pendidikan 
Kesihatan 

• Ketahanan  
Mental 

Di akhir kursus ini, peserta 
dijangka dapat: 

a. mengetahui : 

• tahap kecergasan diri 
melalui siri ujian kecergasan 
mudah. 

• kepentingan penjagaan 
biologikal diri melalui 
pengamalan aktiviti yang 
sistematik.  

• tahap kesihatan sedia ada 
dan kaedah untuk menjaga 
kualiti kesihatan sendiri. 

• kaedah untuk mengurangkan 
tekanan diri (stress). 

b. meningkatkan kecergasan 
fizikal diri dan kestabilan 
emosi. 

c. memperkukuhkan dan 
membina  semangat setia 
kawan serta saling membantu 
tanpa mengira kepentingan diri 
atau kaum. 

d. membina mental yang positif 
dan kesediaan menghadapi 
cabaran. 

 

 

Ujian 
kecergasan 
kebangsaan  

Ujian larian 

Ujian 
ketahanan 
(endurance 
test) 

Kembara  

Perbarisan pagi 
(Kawad, 
menaikkan 
bendera, 
nyanyian lagu 
kebangsaan, 
bacaan doa, 
senaman) 

Kembara (solat 
subuh di luar 
kem, abseiling, 
tracking, 
obstacle 
crossing) 

Ujian 
kesihatan 
(tekanan 
darah, berat, 
ketinggian) 

BRG/KK/BTN/1LAMPIRAN B 

 
 

BIRO TATANEGARA 
JABATAN PERDANA MENTERI 

 
 BORANG PERMOHONAN KURSUS KENEGARAAN 

No. Permohonan 
 
Tarikh Diterima 
 
 
 

ARAHAN: 
 

1. Sila isikan borang ini dengan menggunakan pen 
 

2. Sila gunakan “HURUF BESAR” 
 

 
 
 
 

 
 
 

 

     
 
 
 
 
      

 
 
 
Tandatangan       _______________________________ Cop Jabatan
 

   

 

    Saya mengakui bahawa segala maklumat yang diberi dan dikemukakan di dalam
 
 
    Tandatangan pemohon       _________________________          Tarikh
             
UNTUK KEGUNAAN PEJABAT / URUSETIA
 

 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 

       1. Nama Penuh  
 
 
 
 
 
2. No. Kad Pengenalan 
 
 
 
3. Agama  [Sila tandakan (/) pada kotak yang berkenaan] 
                
        Islam               Kristian                  Buddha    Hindu              Lain-lain, Nyatakan   _________________________ 
 
4. Gred Jawatan 
 
 
 
5. Tarikh Lantikan ke Perkhidmatan Sekarang 
 

           Hari          Bulan             Tahun 
6. Alamat Pejabat 
 
 
 
 
 
 
 
7. No. Telefon Pejabat     8. No. Faks     
 
 
 
9. E-Mail 
 
10. Keadaan Kesihatan / Cacat Anggota 
 
 
 
 
 
 B. PENGAKUAN PEMOHON 
  
A. MAKLUMAT PEMOHON
 borang permohonan ini adalah benar. 

 
Hari          Bulan             Tahun 
 
C. ULASAN / PENGESAHAN KETUA JABATAN
: 

